
1.
Опис на состојбите во областа и дефинирање на проблемот

1.1
Опис на состојбите
Со Законот за заштита и благосостојба на животните се пропишуваат минималните барања за заштита и благосостојба на животни во однос на нивното одгледување, чување, грижа и сместување, заштита на животните при фармско држење, заштита и благосостојба на животните за време на превоз, колењето или убивањето на животни кои се одгледуваат за производство на храна, волна, кожа, крзно и други производи како и заради депопулација и слични операции, условите кои треба да ги исполнат кланиците во однос на заштита и благосостојба на животните при колење и убивање, заштита и благосостојба на домашните миленици и бездомни животни, животни во зоолошки градини и животните кои се користат во експериментални или едукативни цели.
За справување со популацијата на бездомни кучиња и за нивна благосостојба и хумано третирање, потребно е општините да имаат прифатилишта кои ги одобрува Агенцијата за храна и ветеринарство.
1.2
Причини за проблемите кои се предмет на разгледување
Сите општини треба да имаат одобрено прифатилиште за бездомните кучиња. За помалите општини кои имаат помалку од 30 000 жители не е исплатливо самостојно да отвораат прифатилишта.
2. 
Цели на предлог регулативата
Со Закон за дополнување на Законот за заштита и благосостојба на животните ќе се овозможи општините кои имаат помалку од 30 000 жители да можат да се групираат со една или повеќе соседни општини и да формираат регионално прифатилиште или да користат услуги од општините кои имаат одобрено прифатилиште.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, се доведува во прашање заштитата и благосостојбата на бездомните кучиња во општините каде што нема прифатилишта за истите, односно овие кучиња нема да може да бидат згрижени и соодветно хумано третирани.
3.2
Опис на можните решенија (опции) за решавање на проблемот
Можни решенија за решавање на проблемот е помалите општини да можат да се групираат помеѓу себе и да можат заедно да отворат прифатилиште за бездомни кучиња или пак да можат да ги користат услугите на некоја друга општина која веќе има одобрено прифатилиште. На тој начин проблемот со кучињата скитници ќе може да се реши, а со тоа ќе се обезбедни и нивна заштитата и благосостојба.
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија
Закон за дополнување на Законот за заштита и благосостојба на животните нема економско влијание.
4.2
Фискални влијанија
Закон за дополнување на Законот за заштита и благосостојба на животните нема фискални влијанија, односно не се потребни дополнителни финансиски средства за негово спроведување.
4.3
Социјални влијанија
Со Законот за дополнување на Законот за заштита и благосостојба на животните ќе се обезбеди подобра заштита и благосостојба на бездомните кучиња.
4.4
Влијанија врз животната средина
Закон за дополнување на Законот за заштита и благосостојба на животните нема влијание врз животната средина. 

4.5
Административни влијанија и трошоци – 
а) трошоци за спроведување 
Не се потребни дополнителни трошоци за спроведување на законот. Потребните трошоци ќе се покријат од предвидениот буџет на Агенцијата за храна и ветеринарство.
б) трошоци за почитување на регулативата
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување

Побарано е мислење по нацрт текстот на предлог Законот за дополнување на Законот за заштита и благосостојба на животните од Секретаријат за законодавство.

5.2
Преглед на добиените и вградените мислења 
/
5.3
Мислењата кои не биле земени предвид и зошто
/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со Закон за дополнување на Законот за заштита и благосостојба на животните ќе се овозможи општините кои имаат помалку од 30 000 жители да можат да се групираат со една или повеќе соседни општини и да формираат регионално прифатилиште или да користат услуги од општините кои имаат одобрено прифатилиште. Доколку не се овозможи тоа, проблемот со кучињата скитници и нивната заштита и благосостојба ќе остане не решен.
6.2
Ризици во спроведувањето и примената на секое од можните решенија (опции)
Доколку не се донесе Законот за дополнување на Законот за заштита и благосостојба на животните и не се овозможи општините кои имаат помалку од 30 000 жители да можат да се групираат со една или повеќе соседни општини и да формираат регионално прифатилиште или да користат услуги од општините кои имаат одобрено прифатилиште проблемот со кучињата скитници и нивната заштита и благосостојба ќе остане не решен, а со тоа ќе се донесе во прашање и нивното здравје и благосостојба, како и здравјето и безбедноста на населението.
6.3
Препорачано решение со образложение
Се препорачува донесување на Законот за дополнување на Законот за заштита и благосостојба на животните поради потребата од решавање на проблемот со кучињата скитници во помалите градови и општини, како и обезбедување на нивна заштита и благосостојба.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема потреба од менување на други закони и подзаконска регулатива. 
7.2
Потребни подзаконски акти и рок за нивно донесување

Со Законот за заштита и благосостојба на животните не е предвидено донесување на подзаконски акти.
7.3
Органи на државната управа, државни органи и други органи надлежни за спроведување
Надлежен орган за спроведување на Законот за заштита и благосостојба на животните е Агенцијата за храна и ветеринарство.
7.4
Активности за обезбедување на ефикасно спроведување на предлогот на закон

За спроведување на законот ќе се спроведат обуки и советувања како и други соодветни активности заради обезбедување на ефикасно имплементирање на законот.  

8.
Следење и евалуација

8.1 
Начин на следење на спроведувањето 
Надлежен орган за спроведување на управните и стручните работи од Законот за заштита и благосостојба на животните е Агенцијата за храна и ветеринарство.
Спроведувањето на законот и ефектите од истиот ќе бидат предмет на постојан надзор и следење од страна на надлежните сектори во Агенцијата за храна и ветеринарство. 
8.2
Евалуација на ефектите од предлогот на закон и рокови 

Евалуација на ефектите ќе се врши во текот на секојдневното работење. Евалуацијата на ефектите ќе се врши континуирано преку остварување на средби, посети и контроли на прифатилиштата и општините и другите засегнати страни, како и остварување на средби, контакти и интервјуа со засегнатите страни.

Изјава од директорот на Агенцијата за храна и ветеринарство
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................
потпис на директор на Агенција за храна и ветеринарство
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 
1

